
OLUPAPULA OLWOKUSATU

Essaawa Ssatu

EBIGOBERERWA.

· Olupapula luno lulimu ebitundu bisatu A, B ne C.

· Mu kitundu A kolamu ekibuuzo kimu.

· Mu kitundu B, kola ekibuuzo kya puloozi n’ekirala kimu okuva mu bitontome.

· Mu kitindu C kolamu ekibuuzo kimu

· Ddamu ebibuuzo bina byonna awamu. 

EKITUNDU A  

Ddamu ekibuuzo kimu mu kitundu kino.

M.B NSIMBI:  BWALI BUTAMANYA

1. ………..Ssebo tuleese mwana ono mu nnyumba mw’azaalibwa;……… “Ssebo ebigambo bikwate mpola”……….

“Mulina obujulizi obulaga ng’omwana ono wa mulenzi ono?

“………..Tubulina Ssebo……..”

(i)
Ebigambo ebyo bisimbuddwa mu mu ssuula ki?

(Obubonero 2)
(ii)
Baani abogerezeganya mu mboozi eyo?


(Obubonero3)

(iii)
Mbeera ki evuddeko omwogezi omu okubuuza obujulizi obulaga omwana ayogerwako?





(Obubonero 4)
(iv)
 Laga bulungi essomo abasomi b’olugero lye baggya mu ssuula omuggyiddwa ebigambo bino.



(Obubonero 16)

2.
Weeyambise ebyokulabirako eby’enjawulo olage omuwandiisi wa “Bwali Butamanya” bw’ayolesa obwenkanya ng’anyumya olugero lwe.











(Obubonero 25)
E.N.K.  KAWERE:   ZINUNULA OMUNAKU

3.
“Amaaso go magonvu nnyo tegaakusaanyiza kuba muzira, wasaana na kuba mukazi………”

(i) Ebigambo ebyo bisimbuddwa mu ssuula ki?.

(Obubonero 2)
(ii) Mbeera ki eviiriddeko omwogezi okwogera ebigambo ebyo? 









(Obubonero 8)
(iii) Miramwa ki emikulu egyogerwako mu ssuula omusimbuddwa ebigambo ebyo?.






(Obubonero 5)
(iv) Laga bulungi ensonga ezifuula omwogezi w’ebigambo ebyo okubeera omuzira.







(Obubonero 14)
4.
Nnyonnyola bulungi obukulu bwa Muyodi mu bino;

a) enzimba y’olugero. 






(Obubonero 13)
b) Enzimba y’emiramwa emikulu mu lugero.


(Obubonero 12)
EKITUNDU B
Ddamu ekibuuzo nnamba 5 n’ekibuuzo ekirala kimu okuva mu bitontome
PULOOZI

5.
Soma ekitundu kino wammanga n’oluvannyuma oddemu ebibuuzo ebikikwatako yaakyo.
Ng’enzikiza egenda edduka yeeyera okudda ebuziizi, nneekuηηaanya nnyungeyunge embiriizi nve ku kiriri kyange we ngololera emba n’amalusu we gasiiwusiza emimwa n’amatama.  Olwo nno nali njagala ntere mbakane ate n’egy’olunaku oluggya olwali lukubye kkoodi nga lunyegeekereza luti oluggi olwoleka ekitangaala lwagala okulubandulawo   nnyini lutere lulinnye eggere mu by’okwetiribooseza ku ntidi yange.
Omwanguyabubaka atanva ku lusegere buli we mba, era gwe nali nsuzizza emitwetwe ku olwo, yeererejja mu kaloboozi akabalangufu ng’omuwendule ne mmuwammanta mmutuge naye nakottokera busa,  anti mu kifo ky’okumugwa mu malaka, ate nze mu butanwa namugamba bugambi nti kale lasana era naye teyantimawa ne yeererembula.  Bwe nneekakaba okukanula emmunye ezaali ziyimbaddemu olw’omutaka Mulo nneetegereze ani eyali akedde okuntambaala, nga ye maama omuto abeera ewa jjajjange Maria Lwiza.  Maama teyanninda na kukuba ndaala, wabula okukantema nti nnyaabwe Lwiza gwe lwali lumaze enzingu eziwera nga lutetenkanya nnyini lumubala embiriizi, nga bwe yali takyateganya bafumba!
Nange sassaamu kantu era ag’emugga n’ageeyiwako matobotobo nga nyegera.  Booda gye nasooka okusanga ku mwasanjala nga nvudde awaka gye nneeberekako yogaayoga ku zantuusa e kyagera awaali  wawummulidde omukyala.  Nnyabo eyaggula enda, baganda be, abalenzi bwe bazaalibwa n’ab’enju abalala bonna nasanga gabayitamu  nga basikondoka  nga balwadde ba kafuba.  Embeera okutwalira awamu ng’ebaalaala  nga kaamulali.  Okumala okubasaasira n’okulingiza ku mulungi eyali takyannyega wadde okumbibizaamu nga bwe yateranga okukola buli lwe yandabangako, nga nange emikululo gyakubye dda ensalosalo ku matama, gibula kukola myala  gya mukoka.
Otyanga abangi we bagumba, ka wabe ssanyu  oba nnaku, omuntu kitonde kya ngeri.  Abaali mu nsonda y’oluggya emu bbo baali beefunyiridde gwa kusensula buli akyama;  muka Wasajja eyaseeteeza ettu ly’abalongo nga takakasa oba lya bba, Kyobe omulugube gwe gugabya obukiringi bw’ennyama ku lujjuliro ewuwe, ye n’asigaza agayingula amalippemu ebyoku bitooke, Sserukeera eyeewangulira erya “Gatuulemu” olw’empewo etamuganya kubikka wabula okufungula emimwa ku buli ky’alabye.  
Nkugambye nga buli gwe balaba gwe balanduka naye oba ηηambe nti gwe balandukirako.  Olaba nange olwali okukyama bwenti ne mpulira abejjagala , ‘Eyo ensoomi y’omutwe ya wano ddala awatali na kuwannanya, oba muzzukulu, tolaba bw’abaligiramu ddala nga nguli kuzaalakulimuki?’  kuzaalakulimuki oyo nno ye yali jjajjange bwe baali bazaalibwa ne Maria Lwiza eyali alamaze.  Kale nno bbo abantu bwe batyo.  Eno mugaayagaaya ku nteekateeka ya kuwerekera munnamwe omubuze ng’omundi abuuza kibiriiti, nku n’entamu ennene ennamala obuugi  bw’abakungubazi!  Lugaba amale abuzzeeko eddiba, obuzikiza obuddugadde bwe busooka okwekwatwa gy’oli nti mwe musindirwa obulungi ennaku y’okufiirwa!  Weesaazeeyo nno ng’ettumbi ligenderedde, ekikumantaaza  kikuggwaako anti lugulumpaali bw’otazityebeka mu byayi ebyasaliddwa, ogugwa guba gwa Natenza.
Waakiri era owulirayo enswagiro ng’ensinda y’abafiiriddwa abaliyo ya njawulo ku y’abali mu ddiiro awali atugenzeeko oba ey’oyo eyakatuuka mu lumbe!
Obumulumulu ne mu b’eηηanda tebubula. Ne ku luno era bwe gwali.  Ababbeera ba mukyala wange omubuze nabo nawuliranga beerumaaluma ku nsonga ezitali zimu; ensimbi ezaalowoozebwa okuba mu nju y’omubuze ezaali zitakubikako kya mulubaale, abaamwesulubabba mu bwetaavu bw’obujjanjabi nga kati baali bawoowoola okukirako maguja ezigumbye awali eyalunduzze, osseeko n’abaali balituzza obutuzza mu kusonda ensimbi ez’okukola ku byali byetaagisa nga olwo bbo malindirizi gennyini ag’ebiwedde.  Nkugambye, ennaku ziri mu kufiirwa ggwe wamma!
Ebibuuzo:

(i) Weesigame ku binyumizibwa mu kitundu onnyonnyole enzimba y’omunyumya.? 






(Obubonero 8)
(ii) Omuwandiisi yeeyambisizza bukoddyo ki okutuusaako obubaka bwe?








(Obubonero 10)
(iii) Nyonnyola amakulu g’ennyiriri zino nga bwe zikozeseddwa mu kitundu ky’osomye.







(Obubonero 3)
a) mu kifo ky’okumugwa mu malaka………………
b) obumulumulu ne mu be’ηηanda tebubula…………….
c) osseeko n’abaali balituzza obutuzza mu kusonda ensimbi……..

EBITONTOME
F.M. Masagazi: Mpa Magombe Gazza

6. 
Soma ekitontome kino wammanga n’oluvannyuma oddemu ebibuuzo ebikikwatako.

MPA MAGOMBE GAZZA
Okukyuka kwabantu n’okwefuulira abalala kundowoozesezza abantu mbaveeko kubanga okulafuubana kwonna, tewali yali akomyewo! Abo abatamiivu mu kkubo oba nabo bali ku mpaawo gazza?


Ennaku eruma nnyo olw’abo be mukoze nabo. 
Toobalangire mu lujjudde.
1. Ka nkomerere ebbidde, sirina gafa 

Obulamu ku nsi kuno, bunnemye oyiga

Mpa magombe ge walaba, agazza aduze

Omugagga n’omwavu, tukoma bumu

Omuwere n’esajja, ffena ge gamu

“Abo baasoma” n’eyasoma enjawulo ebula

Enkomero, ffenna anti kwe kufa.

Ka ndiyeekere ebbidde!

2. Tolowoleza mu nze, n’olemwa okkola

Buli omu kuffe, alamulwa bubwe.

Togayalira ezadde olw’okuba nze,

Obutagenda wa musawo olw’okukoppa

N’ozira emmere, nti tuli baakufa

Okubuuzwa gye wazza, oliba bw’omu

Tolijulira nze, eyali mu ddinywa

Mundeke ndiwe!

3. Ensi bwe ngiyize, ko nze ka ngunywe 

Atafudde n’afudde, oyita mu nnaku

Aweza omudidi omungi, asula ku nkato

Atusuza munwe gwa waafu, asula mu ssanyu

Obuggya bw’ensi saagala okoppe

Ow’akasiisira omu ati bateega mu kkubo

Kalinaabiri emyansa ateegwa ku kkubo

Nze nno ka ngunywe!

4.  
Asomesezza abaana nti abo baamala




Azinoonya mu maggwa abaana basome




Atasomesezza baana nti, oyo muggulu




Egoba ennyonyi ku muti, ng’ate talina




N’omala olima ffampa, yiika n’ewera




Abaduuze nga bajja, nti olina kkumi




Nti omugagga wa leero, alaba ssebo!




Nze nno ka ngunywe!

5.  
Ffe twliko obumu olulala, n’abasajja abo




Enkuyege z’omubiswa,  nga bwe tuli




Omululu gw’emmaali, gwatulya ssebo




Obukonjere bwajja, obw’okwekussa




Waayita mbale ttaano, nga mpaawo kitakya




Buli ekibeera ku nsi kuno ddala kya kukya




Bannange nno ka ngunywe!

6.  
Ne tukola enkya neggulo, emisana n’ekiro




Ne tubeera abanaku, abawejjere, abakopi




Okuzaalibwa okwasseruganda, nga tukola bumu




Nta tulumwa kumu, endwadde ze zimu




Ne batuddiza obulabe, lwakubeera kwa ensi




Nze nno ka mbite, ensi bwekula




Obulungi bwa byonna, Mpaawo Kitakya.




Bwentyo ka ndiwe ebidde, mpaawo kitakya!


Ebibuuzo:

(i) Nyonnyola engeri ekitontome kino gye kisengekeddwamu.
(Obubonero 9)
(ii) Amaloboozi gazimbiddwa gatya mu kitontome kino?
(Obubonero 4)
(iii) Enneetambisa y’obubonero eyo erina mugaso ki?
 (Obubonero 4)
(iv) Nnyonnyola bulungi enneeyambisa y’ebigambo nga bwe yeeyolekamu mu kitontome kino. 



(Obubonero 8)
7. 
Nnyonnyola n’ebyokulabirako obuyiiya omuwandissi bw’ayolesezza mu kuwandiika ekitontome mu kitabo Mpaawo Kitakya. 

(Obubonero 25)
OKOT P’BITEK:  Omulanga gwa Lawino (Kyakyusibwa Abasi Kiyimba)

8. 
Soma ekitontome kino wammanga n’oluvannyuma oddumu ebibuuzo ebikikwatako.
“Olulimi lwa baze lujjudde obusagwa”
1.  
Abooluganda 
Abantu b’ekika kyange

Mbasaba muntaase:

Ebivumo bya baze bimpitiriddeko

Sikyasobola kubigumiikiriza

Baze bw’atandika okuvuma 

Atwaliramu n’abanzaala,

Agagambo g’amokkola

Gakuba ensonyi.

2.  
Oluuusi atuvuma mu lungereza 

Ate munnafe yamala okusoma

Amanyiiyo omulala ategeera?

3.  
Ocol agamba nti ndi kasasiro 

Era takyanneetaaga mu maka ge;

Nga n’okunsekerera kw’atadde:
4.  
Siri mugunjufu n’akamu,
Kubanga simanyi kukuba Gita,

Amaaso gange mafu,

Kubanga simanyi kusoma,

Ndi kiggala

Kubanga sirina  kigambo kye mmanyi

Mu nnimi z’abagwira,

Ndi mbuzi

Kubanga simanyi kubala nsimbi:

5.  
Omusajja okuvuma yagufuula mulimu:
Jjuuzi yaηηamba 

Nti nze n’abanzaala tuli nga endiga,

Kubanga bwe ziba mu kiraalo

Amagezi zonna zigafaananya – 

Kale ekyo kigambika munno?

6.  
Ocol takyantala nga muntu,
Ky’ayagala ky’annangira,

Olulala yaηηamba 

Nti amagezi gange 

Gali nga ag’obuwuka bwe bayita ojuu
Obuzungirazungira ku bita by’omwenge.

7.  
Baze wange oyo gwe mulaba
Anjoonyesezza n’akamala

Ebivumo bya tebisalikako,

Ate ebigambo by’akozesa

Biruma okusinga omuggo:

Mmange, amuyita mulogo kkungwa,

Mbu era mu nsi amanyiiyo kimu kyokka,

Kya kwesiba yirizi ezirimu eddogo.

Bakkajjange, mbu nabo basirusiru,

Babuulire kulya mmese;

Ab’ekika kyange

Nabo tabalabamu kategera,

Mbu ffenna tuli bakaafiiri,
Tuli mu kizikiza

Tetumanyi Katonda, tetumanyi njiri;

Ate bw’ava awo into ffenna tuli basezi.
8.  
Olulimi lwa baze lukaawa
Luli ng’omulandira gw’ekimuli kya lyonno;

Olulimi  lwa baze mu kwokya

Terumanyi njuki;

Olulimi lwa baze lubalagala

Waakiri olumwa ensolosozi

Eh, oba nga alumiddwa kalang!

Olulimi lwa baze lutiisa

Luli nga akalimi k’omusota;

Olulimi lwa kabi

Luli nga effumu

Lye bakoze mu jjembe ly’embogo;

Olulimi lwa baze lwa busagwa

Luli nga ebikolimo by’omukazi omugumba;

Olulimi lwa baze lubalagala

Lukirako ebizzizzi

Ebiva mu kita kye baakasala.


Ebibuuzo:

a) Ekitontome kino kizimbiddwa kitya?



(Obubonero 6)
b) Ebirowoozo by’omutontomi bisengekeddwa bitya? 

(Obubonero 8)
c) Nnyonnyola ebintu ebiviiriddeko omutontomi okubeera mu mbeera gy’alimu.








(Obubonero 5)
d) Olulimi olw’obusagwa omutontomi lw’ayogerako lweyolese lutya mu kitontome kino?






(Obubonero 2)

9.
Nga weeyambisa ebyokulabirako eby’enjawulo laga bulungi ebigendererwa bya Okot P’ Bitek mu kuwandiika  omulanga gwa Lawino.
(Obubonero 25)
EKITUNDU C

Ddamu ekibuuzo kimu mu kitundu kino 
W. KIYINGI:   Lozio Bba Ssesiria.
10.
“……Ee……. Weebale nnyo....”

Mpolampola – kale ssebo.


“e Makerere osomyeyo ki?........


Honours Degree Economics………….”
(i) Ebigambo ebyo bisimbuddwa mu kitundu ki eky’omuzannyo?










(Obubonero 3)
(ii) Baani abawaanyisiganya ebigambo ebyo mu muzannyo?










(Obubonero 2)
(iii) Ebikwata ku boogera mu (ii) waggulu bituggyiddeyo bitya ekifaananyi kya bannayuganda baleero?




(Obubonero 20)

11.
Nnyonnyola n’ebyokulabirako obukodyo bwa katemba Kiyingi bwe yeeyambisizza mu kuwandiika omuzannyo Lozio Bba Ssesiria. (Obubonero 25) 
ELLY .N. KYEYUNE:  Bemba Musota.

12.
  Ebikollwa bya bemba mu muzannyo Bemba Musota bimwoleka bitya nga bw’ali omulabe w’ensi ye?





(Obubonero 25)
13.
“ ……Ddala omulabyeko n’amaaso go?  Afaanana atya?  Nze n’okumukubako eriiso, sifiirawo essanyu……” oli asaana kwerabirako; Buli amulabako yenna awulira obulamu obupya n’eddembe………”.


i) 
Baani aboogera ebigambo ebyo, era bisimbuddwa mu kitundu ki eky’omuzannyo?






(Obubonero 3)
ii)  Nnyonnyola bulungi ensonga omuntu yenna kwe yandisinzidde okwegomba okulaba ku ayogerwako mu mboozi eyo.


(Obubonero 22)
BIKOMYE  WANO

